Тэма ўрока: “Рух вод у акіяне”
Мэты ўрока: фарміраванне ў вучняў уяўленняў аб розных відах руху вод Сусветнага акіяна і прычынах, якія іх выклікаюць.
Задачы:
Адукацыйныя: 

· на аснове жыццёвага вопыту вучняў стварыць у іх ўяўленне пра рух вод Сусветнага акіяна і прычынах, якія іх выклікаюць; 
· сфармуляваць паняцці "хвалі", "цунамі", "прылівы", "адлівы»; 
· апісаць прычыны утварэнняпрыліўных хваляў, цунамі; 

Развіваючыя: 

· развіваць лагічнае мысленне (на аснове засваення навучэнцамі прычынна-следчых сувязяў паміж тыпамі руху і прычынамі іх выклікаючых); 
· развіваць здольнасці правільна фармуляваць свае думкі ў працэсе абагульнення атрыманай інфармацыі; 
· развіваць асэнсаванае запамінанне паняццяў.
Выхаваўчыя задачы:
· прадоўжыць фарміраванне ў вучняў навуковага светапогляду.

Тып урока: вывучэнне новага матэрыялу.

Абсталяванне: камп’ютар, мультымедыя праектар, электронная прэзентацыя ўрока, індывідуальныя заданні для навучэнцаў, атласы, абсталяванне для дэманстрацыйныі вопытаў, відэаролікі “Цунамі”, “Прылівы і адлівы”.
Ход урока

І. Арганізацыйны момант

Добры дзень, дзеці, я рада бачыць вас на нашым уроку! Хачу пажадаць вам поспехаў і калі ласка, для добрага настрою ўсміхніцеся і плясніце ў далоні суседа па парце.

Мы працягваем з вамі вывучаць раздзел “Гідрасфера”. Але для пачатку праверым дамашняе заданне.

ІІ.  Праверка дамашняга задання

Розныя формы і метады праверкі дамашняга задання (выкарыстанне інтэрактыўнай дошкі – для моцных навучэнцаў; карткі – для сярэдніх навучэнцаў; тэставыя заданні – для слабых навучэнцаў) (дадатак 1,2).
ІІІ. Паведамленне мэты і тэмы ўрока

У рускай літаратуры ёсць выдатная аповесць Валянціна Катаева “Белеет парус одинокий». Зараз я зачытаю вам урывак з гэтай аповесці, а вы, каліласка, 
заплюшчыце вочы і ўявіце тое, пра што я вам распавядаю. А пасля паспрабуйце сфармуляваць тэму нашага занятку.
«Сколько бы ни смотреть на море – оно никогда не надоест. Оно всегда разное, новое, невиданное. Оно меняется на глазах каждый час. То оно тихое, светло-голубое, в нескольких местах покрытое почти белыми дорожками штиля. То оно ярко-синее, пламенное, сверкающее. То оно играет барашками. То под свежим ветром становится вдруг темно-индиговым, шерстяным, точно его гладят портив ворса. То налетает буря, и оно грозно преображается. Штормовой ветер гонит крупную зыбь. По грифельному небу летают с криками чайки … Но главное очарование моря заключалось в какой-то тайне, которую оно всегда хранило в своих пространствах».


Такім чынам, тэма нашага ўрока…..

(Адказы дзяцей)


Сусветны акіян знаходзіцца ў пастаянным руху, наша задача пазнаёміцца з асноўнымі відамі руху вады, прычынамі іх узнікнення.

IV. Засваенне новых ведаў


Яшчэ ў часы паруснага флоту людзі заўважылі, што вада ў морах і акіянах рухаецца ў пэўным кірунку. Яны нават прыдумалі "бутэлькавую" пошту. Калі маракам трэба было паслаць паведамленне, яны кідалі ў ваду закаркаваную бутэльку з запіскай, і вада несла пасланне ў патрэбным кірунку. Так людзі даведаліся аб існаванні хваляў. Пазней яны высветлілі, што іх прычынай з'яўляецца.....?

Дзеці, кожны з вас бачыў хвалі на Прыпяці, а як яны ўтвараюцца?
(Адказы дзяцей)

Рух вады можа быць розным. Адзін з іх я вам зараз прадэманструю.

Вопыт. У шкляную талерку наліваецца вада і прапануецца аднаму вучню падзьмуць на яе. На паверхні вады ўтвараюцца як бы невялікія хвалі, якія нагадваюць марскія, толькі ў шмат разоў менш. 

Пытанні да вопыту? 

1. Што адбылося з паверхняй вады? 

2. Якая прычына ўзнікнення хваль? 

3. Як называецца гэты від хваль?
(Адказы дзяцей)
Ветравыя хвалі бываюць некалькіх відаў. Вось адзін з іх: паслухайце, калі ласка ўважліва верш з рускай літаратуры.
Веками длится этот бой.
Стоят упрямо берега,
Но разрушает их прибой —
Нептуна ветреный он слуга.
Што разбурае берага? Знайдзіце калі ласка ў падручніках і зачытайце, што такое прыбой? 
(Адказы дзяцей)
Наступны від  ветравых хваль – шторм. Рускі мастак  Айвазоўскі найбольш вядомы сваімі марскімі краявідамі, якія складаюць больш за палову яго работ. Ён вельмі любіў пісаць карціны, на якіх адлюстроўваў шторм. Паглядзіце, калі ласка, на гэтыя карціны. Давайце паспрабуем  ахарактарызаваць шторм. 
(Адказы дзяцей)

Давайце падвядзем вынік. Як узнікаюць ветравыя хвалі? (ад трэння ветру аб ваду). Чым мацней вецер, тым мацней што? 
А цяпер давайце паглядзім невялікі відэаролік, а потым абмяркуем яго.

(Прагляд відэароліка)

Пра якія хвалі ідзе гаворка ў дадзеным выпадку? 
(Адказы дзяцей)

Вопыт. Давайце ўспомнім наш вопыт. Мы выклікалі хвалі, аказваючы ўздзеянне зверху, а што будзе, калі стукнуць па дне ёмістасці з вадой знізу? Якая прыродная з'ява можа прымусіць рухацца зямную кару? 
(Адказы дзяцей)
Адкрыйце, каліласка атласы на старонцы 12 і адкажыце, для якога акіяна цунамі будзе больш за ўсё распаўсюджана і чаму? Пакажыце на карце вобласці сейсмічнай і вулканічнай актыўнасці ў Ціхім акіяне.
Так што ж такое цунамі? Знайдзіце ў падручніку і зачытайце.
Зараз мы з вамі пазнаёмімся з наступнымі відамі хваль. Звярніце ўвагу на экран. 
(Прагляд відэароліка)
З якімі хвалямі мы з вамі толькі што пазнаёміліся? Адкажыце, калі ласка, што з’яўляецца прычынай узнікнення прыліваў і адліваў? 
Самыя высокія прылівы назіраюцца ў заліве Фандзі ля ўсходняга ўзбярэжжа Паўночнай Амерыкі. Вышыня 18 м. - залье шасціпавярховы дом. Адкрыйце атласы на старонцы 20 і знайдзіце гэты заліў. 
(Адказы дзяцей)
Мы з вамі даведаліся пра ветравыя хвалі, цунамі, прылівы і адлівы. Але ў акіянах існуюць і іншыя рухі, якія называюцца акіянічнымі цячэннямі.
Прычынай цячэнняў з'яўляюцца пастаянныя вятры. Цёплыя трапічныя вятры штурхаюць ваду з усходу на захад. Каля палярных абласцей халодныя вятры штурхаюць ваду з захаду на ўсход. На цячэнні таксама ўплывае і кручэнне Зямлі вакол уласнай асі. Паўночней экватара плыні загінаюцца направа, на поўдзень ад экатара – налева. Гэта з'ява называецца сілай Карэоліса.Падрабязней з гэтай сілай вы пазнаёміцеся ў старэйшых класах, на ўроках астраноміі.А зараз паглядзіце ў атласы і скажыце, як пазначаюцца цячэнні на картах.Чаму плыні на карце паказаны стрэлкамі розных колераў?
(Адказы дзяцей)
Давайце гэта праверым. 
Вопыт. Мне спатрэбіцца адзін вучань. Спачатку на ваду падзьмем  фенам з халодным паветрам, навучэнец кранае ваду і вызначае яе тэмпературу, а затым гарачым паветрам.
V. Фізкультхвілінка
Наляцеў злы вецер і прыгнаў да нас цуда-хвалі з Прыпяці. А на гэтых хвалях пасланне для кожнага з вас.  Давайце іх знойдзем. Устаньце, паглядзіце наверх, павярніцеся направа, павярніцеся да акна, прысядзьце, загляніце пад стол. Знайшлі? Сядайце, зараз мы з вамі папрацуем у парах і выканаем заданнена вашых картках(дадатак 3).
VІ. Замацаванне новай тэмы

1.А цяпер папрацуем над выкананнем заданняў на замацаванне новай тэмы.  Работа з інтэрактыўнай дошкай.
2.Знайдзіце і падпішыце на контурнай карце наступныя акіянічныя цячэнніадпаведным колерам: Гальфстрым, цячэнне Заходніх Вятроў, Паўночнае Пасатнае цячэнне, Паўднёвае Пасатнае цячэнне, Перуанскае цячэнне (дадатак 4).
3. Работа з інтэрактыўнай дошкай. На экране будуць з’яўляцца назвы цячэнняў, а вам трэба іх аднесці да пэўных акіянаў.
Якія мэты мы ставілі перад сабой у пачатку ўрока. Як вы лічыце, мы іх дасягнулі? З якімі тэрмінамі мы сёння пазнаёміліся?
VІІ. Дамашняя работа

Абавязковае: § 22, заданне 2 рубрыкі "Практыкум", с. 135. 

Апераджальнае: знайсці цікавы матэрыял і падрыхтаваць паведамленні аб мінеральных і тэрмальных водах, гейзерах.
VІІІ. Рэфлексія
Работа з сігнальнымі карткамі: падніміце зялёную картку, калі на ўроку вам усё было зразумела; жоўтую, калі нешта было незразумела; чырвоную, калі нічога з тэмы не зразумеў.
Дадатак 1
1. Найбольшая частка гідрасферы сканцэнтравана ў ... (Сусветным акіяне).

2. Адасобленая частка сусветнага акіяна, адрозная сваімі прыроднымі ўмовамі, называецца ... (морам). 

3. Максімальная глыбіня Сусветнага акіяну роўная ...... у .............. упадзіне
4. Моры па размяшчэнні бываюць…..?

5. Што такое заліў? 

6. Што такое праліў?

7. Што такое салёнасць вады? 

Дадатак 2
1. Самы вялікі акіян:

А)Індыйскі;

Б)Ціхі;

В)Паўночны Ледавіты;

Г)Атлантычны;

2.Сярэдняя салёнасць вод Сусветнага акіяна складае:

А)28‰;

Б)35‰;

В) 37‰;

Г) 42‰;

3. Водная абалонка Зямлі – гэта ...

А) Атмасфера;

Б) Літасфера;

В) Гідрасфера;

Г) Біясфера; 

4. Бесперапынная водная прастора па-за сушай – гэта...


А) Сусветны акіян


Б) Заліў


В) Гідрасфера


Г) Мора

5. Якія часткі вылучаюць у Сусветным акіяне?__________________________
______________________________________________________________
(Адказы: б,б,в,а, акіяны, моры, залівы, пралівы)
Дадатак 3

	Прыкмета
	Ветравыя хвалі
	Цунамі
	Прылівы і адлівы

	Утвараюцца пад уплывам ветру
	
	
	

	Утвараюцца пад уплывам луннага прыцягнення
	
	
	

	Перыядычна паўтараюцца
	
	
	

	Утвараюцца ў выніку падводных землятрусаў
	
	
	

	Валодаюць вялікай разбуральнай сілай
	
	
	


Дадатак 4

Акіянічныя цячэнні

